8 ДӘРІС
Практик психолог жұмысындағы құжаттар

Жоспары:
1. Психологтың нормативтік құжаттары. Балалардың құқықтары туралы конверциясы. «Білім беру» туралы ҚР Заңы. 
2. Психологиялық қызмет туралы Ереже. Іс-қағаздарды жүргізу ережелері. 
3. Психологиялық бөлме немесе психологтың қызмет ету кеңістігі. Психолог жұмысының уақыттық жүктемелері. 

Практик — психологтың негізгі құжаттарының түрлері
1. Нормалы (қағидалы) құжаттар
Психологтың жұмыс мазмұның мемлекеттік стандартқа сай болуы.
1. Бала құкығы туралы халықаралық конвенция
2. «Білім туралы» ҚР заңы
3. «Білім» мемлекеттік бағдарлама
4. Психологиялық қызмет ережесінің жобасы
5. Білім мекемесіндегі педагог-психологтың статусының жобасы
6. ҚР білімінің даму концепциясы
7. Психологтың этикалық кодексі
8. Концептуалды құжаттар
Психологтың жұмысын ұйымдастыру
1. Психологиялық қызметтің тұжырымдамасы
2. Психологиялық қызметтің моделі (құрылымы)
3. Мектептің басқа жұмысындағы мақсатты бағдарламасы
Қызметтік және есептік кұжаттар
Психологтың атқарған жұмыстарын тіркеу журналы
1. Мекеме басшысымен бекітілген бір жылға арналған күнтізбелік жоспары
2. Психологиялық қызмет бағыттарын көрсететін жалпы жұмыс жоспары
3. Күндік, апталық, айлық жоспар
4. Циклограмма
5. Жылдық есеп
6. Жеке іс – шаралар:
· Дарын
· Девианттық
· Аутоагрессия
· ҰБТ
· ОЖСБ
· Кәсіптік бағдар
· Мүмкіндігі шектеулі
· Үлгерімі төмен
· Бейімделу 5,10 сынып
· Ата – аналармен
· Мұғалімдер
· ЖҚТБ,есірткі
Есептік құжаттар           
Психологтың жұмыс мазмұнының көрінісі (жабық құжат)
1. Жылдық аналитикалық анықтама, мәлімет, есеп
2. Статистикалық есеп (айлық, тоқсандық, жылдық мәтіндік есептер)
3. Педагогикалық — психологиялық сараптама жұмыстарының қорытындысы бойынша талдау жеке топтық жұмыстардың аналитикалық анықтамалары
4. Психологиялық кеңес беру бағытының журналы
5. Жеке түзету-дамыту сабағын есепке алу журналы
6. Топтық түзету-дамыту сабағын есепке алу журналы
7. Сұранысты тіркеу журналы
8. Психологиялық сұраныстар журналы
9. Психологтың атқарған жұмыстарын тіркеу журналы
10. Психодиагностикалар (акт, карта, психологиялық портреттер, зерттеудің хаттамалары, қорытулар, салыстырмалы кестелер, кеңестер)
· Әкімшілікпен жұмыс жоспары
· Кәсіптік өзін-өзі жетілдіру жоспары. Мектеп психологында психологиялық-педагогикалық шеберлікті дамыту папкасы болу керек. Онда: білімді жетілдіру курстарын бітіргенін растайтын сертификатгар, жетістіктер, грамоталар, мақтау қағаздары болады.
· ЖБІБ және мектеп ішілік тіркеуде тұрған оқушылардың картотекасы;
· Ішкі қолданыс үшін қамқорлыққа алынған балалардың медико-психолого-педагогикалық мінездемесі;
· Психологиялық қызмет көрсету кабинеті жоспары
Қосымша психологқа арналған құжаттар
1. Бапкердің  сөмкесі (психологиялық ойындар мен жаттығулар)
2. Бейімделу процесін психологиялық қамтамасыз ету
3. Танымдық  процесстерді дамыту тақырыбы бойынша материал папка
4. Тақтаға ілетін материал.
5. Мектеп тақырыбы бойынша тәжірибелік экспериментік жұмыстың бағдарламасы ТЭЖ (2-3жылға)
6. Психологиялық – педагогикалық шеберлікті дамыту папкасы (білімді жетілдіру курстары, сертификаттар грамота мақтау кағазы
7. Психологиялық ағарту бағыты (педагогикалық кеңесте, ата-аналар жиналысында өтілетін лекциялар жинағы, семинар практикумдар, тақырыптық көрмелер, жадынамалар).
8. Психологиялық алдын –алу бағыты (жас кезеңі ескерілген дамыту бағдарламалары) материалдары папка
9. Өткізілетін сабақтардың қысқаша жоспары және бағдарламасы
10. Кабинет паспорты, мүліктер мен құралдар тізімі
11. Диагностикалық материалдар картотекасы (әдістемелердің авт.)
12. Психологиялық қызмет көрсету кабинеті жоспары
13. ҰБТ алдындағы лайындық материалдар жинағы папка
14. ОЖСБ — ға дайындық материалдары папка
15. ЖҚТБ,есірткі жайлы материалдар жинағы папка
16. Аутодеструктивтік (суицид) жайлы материалдар жинағы папка 
17. МПМК (үйде оқытылатын оқушыларға) материалдар жинағы папка
18. Девиантты балалармен жұмыс материалдары папка
19. Кәсіби бағдар бойынша жұмыс материалдары папка
20. [bookmark: _GoBack]12 жылдық білім беру материалдары
                     Түрлі балалар құрамымен жұмыс: 
а) Дарынды оқушымен жұмыс (оқушы жайлы мәлімет, жеке ерекшелігіне арнаған картотекасы, арнайы жұмыстар)
б)  Үйде оқытылатын мүмкіндігі шектеулі балалармен жұмыс (сабақ кестесі, жылдық жоспар,  даму динамикасы, мінездемесі, пән мұғалімдерімен жұмыс анықтама, құжаттарын қадағалау)
в) Үлгерімі төмен оқушымен жұмыс (оқушы жайлы мәлімет, жеке ерекшелігіне арнаған картотекасы, арнайы жұмыстар)
г) Девианттық мінез-құлқы бар балалармен жұмыс (мәліметтер алу, жеке, топтық жұмыс, қызығушылығына қарай үйірмелерге тарту, сынып жетекшіге педагогикалық – психологиялық көмек көрсету, ата-аналарына кеңес беру, психологиялық-педагогикалық консилиум өткізу, ДТІЖО, КТІЖБ-мен бірлесіп профилактикалық жұмыстарын ұйымдастыру, жеке картотека арнау, ағарту жұмыстары девианттық мінез-құлықтың алдын алу іс шаралары)
д) Қамқорлықтағы балалар және жетім балалармен жұмыс (мәлімет алу, жеке бағалауда қадағалау, жеке топтық жұмыста ерекше көніл бөлу, жеке картотека арнау) Әлеуметтік педагог пен байланыс
е) Аз қамтамасыз етілген және көп балалы отбасылармен жұмыс  (мәлімет алу, жеке бағалауда қадағалау, жеке топтық жұмыста ерекше көніл бөлу, жеке картотека арнау) Әлеуметтік педагог пен байланыс
ж) Аутоагрессияға бейімділігі бар, ерекше назар аударатын оқушымен жұмыс (мәлімет алу, жеке бағалауда қадағалау, жеке топтық жұмыста ерекше көніл бөлу, жеке картотека арнау, мониторинг) Сынып жетекші мен пән мұғалімдермен байланыс
Оқушылардың жеке психологиялық мінездемесі, оқушылардың жеке картотекасы (өткізілген жұмыстардың нәтижесі, ескерту, даму динамикасы бәрі жүйелі түрде сыныптан сыныпқа, тұлға туралы жан –жақты ақпарат жиналып, жас ерекшелігне сай жыл бойы толтырылады).    
                                  Оқушыларға  арналған  құжаттар  (ашық құжаттар)
1. Іс – шара, сабақтардың бағдарламасы ата – аналарға
2. Әдістемелік нұсқаулар, жадынамалар оқушыларға арналған материалдар: мақала, кеңестер жинақтар папкасы
3. Оқушыларға арналған сауалнама, әдістемелер жинағының папкасы
4. Өткізілетін тренинг — сабақтары, (слайд) баяндама,  кеңестер жинақтар
5. Мектеп үшін өзекті тақырыптар бойынша тәжірибелі эксперимент жұмыстарының (ТЭЖ) бағдарламасы
6. ҰБТ-ға дайындық кезінде оқушыларға психологиялық сүйемелдеу жұмысы
7. Дарынды балалармен психологиялық сүйемелдеу жұмыстарының папкасы
             Оқушыларға  арналған  құжаттар  (жабық құжаттар)                
8. Педагогикалық-психологиялық сараптама жұмыстарының қорытындысы бойынша талдау дәптері (әр сыныпқа)
9. Психодиагностикалық нәтижесі бойынша оқушының жеке даму картотекасы
10. Мектептің 5-11 — сыныптарындағы психодиагностикалық зерттеулердің қорытынды аналитикалық анықтамасы әр сыныпқа
11. Зерттеу жұмыстарының мониторингі, хаттамалары, мәлімет.
Ата – аналарға арналған  құжаттар (ашық құжаттар)
· Іс – шара, сабақтардың бағдарламасы ата – аналарға
· Әдістемелік нұсқаулар, жадынамалар ата анаға арналған материалдар: мақала, кеңестер жинақтар папкасы
· Ата аналарға арналған сауалнама, әдістемелер жинағының папкасы
· Ата аналарға өткізілетін тренинг — сабақтары, (слайд) баяндама, кеңестер жинақтар папкасы
· Ата – аналарға арналған құжаттар (жабық құжаттар)
· Ата аналарға өткізілген жұмыстарға мәлімет, сараптама мониторинг жүргізілген жеке жұмыстардың аналитикалық анықтамалары т.б.
· Сұраныс бойынша жұмыс дәптері
· Ата – анамен жеке, топтық жұмыстың дәптері
· Ата анаға өткізілген жұмыстарды тіркеу дәптері
· Ата анамен байланыс дәптері
· Әр жылға өткізілген жұмыстардың мониторингі, салыстырмалы түрде диаграммасы, нәтижесі, ескерту, сараптама ұсыныс есебі
Мұғалімдерге арналған құжат (ашық құжаттар)
· Іс – шара, сабақтардың бағдарламасы
· Мұғалімдерге, жас мамандарға арналған материалдар папкасы
· Мұғалімдерге өткізілетін тренинг — сабақтары, баяндама, кеңестер  папкасы
· Мұғалімдерге арналған сауалнама, әдістемелер папкасы
· Жас мамандармен, сынып жетекшілермен байланыс жұмыс папкасы
· Мұғалімдерге арналған құжат (жабық құжаттар)
· Мұғалімдерге өткізілген жиналысқа хаттама: сауалнамаға аналитикалық анықтама, жалпы өткізілген семинар жұмыстарға  мәлімет папкасы
· Сұраныс бойынша жұмыс дәптері
· Жеке, топтық жұмыстың дәптері
· Сынып жетекшілермен байланыс дәптері
· Өткізілген жұмыстарды тіркеу, сараптама, байланыс дәптері,
· Әр жылға өткізілген жұмыстардың мониторингі, салыстырмалы түрде диаграммасы, нәтижесі, хаттама, ескерту, ұсыныс есебі папкасы
· Педагогикалық зерттеу журналы; (мұғалімдердің жеке картотекасы, психологиялық – педагогикалық мінездеме)
Әр папка ішінде бар құжаттар тізбесі болу керек. Әр сыныпқа жас ерекшелігіне сай папка бастауға ұсыныс жасауға болады, онда жиналған керек мәліметтер жиынтығы яғни, диагностикалық тексеріс мәліметі, суреттер, және т.б. туралы мәліметтерді сақтау үшін мұрағат болу керек.  Мұндай құжаттар оқуды аяқтағанша сақталу қажет.
Пайдаланылған әдебиеттер тізімі: 
1. Абрамова Г.С. Практическая психология –М.,1997 
2. Гильбух Ю.З. Психодиагностика в школе. – М.,1989 
3. Гуревич Г.М. Что такое психологическая диагностика. –М.,1985 

9 ДӘРІС
Психодиагностика жүргізуге қойылатын талаптар

Жоспары:
1. Психодиагностиканың қазіргі түсінігі 
2. Психологиялық «диагностика  принциптері»  мен оның тәжірибе жүзіндегі негізгі мәселелері. 
3. Психологиялық диагностика кезеңдері. 

Психодиагностика – нақты міндеттерді шешуге арналған практикалық немесе теориялық  меңгеру операцияларының біртекті амалдарының жиынтық әдісі. Практикалық психологияның өзіне тән ерекше әдістері бар. Ол диагностикалық әдістер, кеңес беру,  терапевттік түзету әдістері және ұйымдастыру мәселелерін шешуде қолданылатын әдістер. Бұлар психологтың клиентке ықпал ету қарқындылығының , шешілетін міндет күрделігінің негізінде құрылған. Психодиагностика клиенттің психологиялық проблемасын шешу үшін оған өзін едәуір тереңірек түсінуге және хал - жағдайы мен мінез құлқын өзгертуге, адамның  ішкі мүмкіндіктерін  табуға жәрдемдеседі. Практикалық психологияның әдістері  психодиагностикалық, кеңес беруші, түзетуші - терапевттік әдістерге жіктеледі. 
Практикалық психологтың іс-әрекетіндегі психодиагностикалық әдістер клиенттің проблемаларын зерттеуге бағытталады. Осы мақсатта стандартталған және тереңдетілген сұхбаттасу, бақылау (ең алдымен клиенттің вербалды емес мінез-құлқы), өзіндік бақылау (клиенттің күйзелістері, ойлары мен қиыншылықтары жайлы әңгімелесуі), тестер проективті әдістемелер, рөлдік және басқа да ойындар қолданылады. 
Диагностикалық әдістер психокоррекция мен психотерапияның аралық және ақырғы нәтижелерін бағалауда да қолданылады. 
Диагностикалық процедуралар практикалық психологияның әртүрлі мектептерінде және бағыттарында әртүрлі қолданылады. Әрбір мектеп клиенттің проблемаларын, оларды шешудің мақсаттары мен мүмкіндіктерін өз бетінше ерекше көреді. 
Сұхбаттасу практикалық психологияның барлық мектептерінде әртүрлі вариацияларда қолданылатын негізгі диагностикалық міндетті құрал болып табылады 
Психолог клиентпен оның мақсаттарын талқылайды, олардың тепе­теңдігінің дәрежесін бағалайды және ақиқатқа сай келмейтін үміттерін  түзетудің шараларын қабылдайды. Мұндай әңгіме нақты да қол жетерлік нәтижеге саналы бадарлануға ықпал етеді. 
Сұхбаттасуда психолог клиенттердің шынайы проблемаларынан алыс әртүрлі шағымдарына кездеседі. Шағымдардың неғұрлым жиі кездесетін түрлерін жалпылап, топтастыру әрекеттері жасалынған.
Психологтың диагностикалық жұмысындағы сұрақтар маңызды орынға ие. Ашық және жабық сұрақтар бар. Ашық сұрақтар «не», «қалай», «неге», «егер» деген сөздерден басталады. Ондай сұрақтар клиенттің таңдауын аз дәрежеде шектеп, оның «иә» немесе «жоқ» түріндегі бір мағыналы жауаптарды қолдануына мүмкіндік бермейді. Ашық сұрақ әңгімелесуге шақырады. Әрине, кейбір жағдайлардағы ашық сұрақтар клиентті ыңғайсыз жағдайға душар етеді. Онда ол: «Сізді дәл не нәрсе қызықтыруда?» ­ деген қарсы сұрақты қоюы мүмкін. «Неге» деп басталатын сұрақтар мазасыздандырып, қорғану тілегін тудырады. Сұрақтар тым көбейгенде де қорғаныс белсендіріледі.
Жабық (тұйық) сұрақтар клиентке шектеулі таңдауды табыс етеді. Олар клиенттің ұсынылған варианттардың біреуін таңдайтынындай құүрастырылады. Мәселен: «Сізді мазаландырған бетбұрыстар бір немсе екі жыл бұрын пайда болды ма?. Мұндай сұрақтар талқылау бөлімін, назарды тарылту қажет болғанда жарамды. Жабық (тұйық) сұрақ бұл конвергентті ойлаудың белгісі; ол проблемді кеңістік белгілі болған жағдайда орынды да тиімді. Келтірілген сұрақ проблема ұзақтығының мерзімі екі жылдан аспайтыны алдын ала анықталғанда жағдайды натылауға көмектеседі.
Клиентпен қарым­қатынаста психолог  арқау болу, қайта әңгімелеу, сезімдерді сипаттау, резюме немесе рефлексивті емес және рефлексивті тыңдаудың басқа да амалдары қолданылады. 
Арқау болу ­ адамға оны тыңдап отырғаныңды көрсету. Ондай жағдайда айтылғандар тікелей қайталанады, не болмаса қысқаша түсініктемелерді қамтиды («иә», «солай ма!», «сізді түсінемін», «тағы айтңызшы»). Мұндай амал клиенттің ішкі әлемне оны ас мезі қылмай енуді қамтамасыз етеді, әрі оның комуникативті белсенділігін мақұлдайды. Баспен изеу және басқа да арқау болатын белгілер, сондай­ақ дыбыстық белгілер (м­м,) ұқсас әсер етеді.
Қайталау ­ бұл тыңдаушының серігінің айтқандарынан қайсібір сөзді (сөздерді) қайталауға негізделген  реакциясы. Қайталау үшін қандай сөзді тадау қажет екендігін психолог шешеді, әрі оның таңдауы диалогтың даму бағыттарының бірін алдын ала анықтайды. 
Қайта әңгімелеу  клиенттің негізгі ойларының қысқаша баяндалуы. Әңгімелеу диалогтың екі серігін де клиенттің не ойлап, сезінетінінің дұрыс баяндалып, түсіндірілгеніне сенімді етіп екеуіне де пайдалы. Әңгімелеу клиенттің хабарлағанын шатасудан және  сөздегі, ойдағы қарама­қайшылықтардан тазартып, суреттелген көріністің тұтастай қабылдануына мүмкіндік береді. 
Сезімердің сәулеленуі ­ бұл ең алдымен клиенттің сөздерінде немесе вербалды емес мінез­құлқында көрінген күйзелістері жалы сөзбен хабарлау: «Сіз қысым жайлы айтқанда мен оны сеземін...». Психологтың сезімдерді еске алғаны клиенттің өткен шақтағы күйзелістерін жаңғыртады. Психологтың серігінің шынайы эмоцияларын тану қабілеті аталмыш шағын техниканы қолданудың алғы шарты болып табылады. 
Резюме ­ әңгіме бөлшектерінің тұтастай бірікірілуі, алныған нәтижелердің айшықталуы және бекітілуі. Резюме клиенттің ойлары мен сезімдерін жинақтап, оның айтқандарының деректері мен барлық мазмұнын реттейді. Резюме өзекті деректер мен идеяларды тіркейді, клиентке деген назарды көрсетеді және де мақсатты (қалаулы нәтижені) құрарастырудың негзн даярлайды.  
Клиенттің вербалды емес мінез­құлқын зерттеуге мүмкіндік беретін, оның сөз арқылы жеткізілген мінез­құлқынан құндылығы төмен болмайтын ақпаратты қамтитын, практикалық психологияның маңызды диагностикалық әдісі болып табылатын бақылау сұхбаттасудан ажырамайды. Тәжірибелене бастаған психологтар назарын клиентке шоғырландырудың орнына проблемаға бағыттайды.
Практикалық психологтың жұмысы көптеген вербалды емес интеракцияларды қамтиды. Ым­ишара тілі ­ бұл кеңес беру, психологиялық түзету және псиотерапия құралатын негіз. Альфред Адлер: «Мен пациентті біршама уақыт бойында пантомимада қабылдағанды, яғни оның сөздеріне назар адармай, оның өзін қалай ұстайтынынан, ситуацияларды қалай қозғалатынынан едәуір терең ниеттерді оқығанды өте құнды деп есептеймін» ­деп жазған.
Дене тілі жайлы берік білім және оны түсіну ­ практикалық психологтың қажетті кәсіби дағдылары. Вербалды емес тілге төрт түрлі ақпарат жатады. Өзара әрекеттестік жағдайы: әңгімелесу уақыты мен орны, кабинетің безендірілуі, киім және клиенттің психологқа деген қатынасына ықпал ететін басқа да бөлшектер.
Психолог серігі денесінің белгілері (отырысы, ым­ишаралары, сөздегі интонациялары) сөз турасындағы ақтаңдақтарды өзгертетін маңызды ақпаратқа ие. Вербалды емес қатынастуды интерпретациялаудың жеке­дара тәсілі: бір ған белгілер өзге мәдениетке жататын аамдар үшін әрқилы маңызға ие. Вербалды емес хабардан біреудің түсінгені басқаның түсінгенінен түбегейлі өгеше болуы мүмкн.  Сәйкес зерттеулер визуалды қатынастың орта стандарттарының, дене қозғалысының дауыс тембрінң кейбір клиенттермен жұмыста мүлде жарамайтынын көрсетті.
Пайдаланылған әдебиеттер тізімі: 
1. Общая психодиагностика; под ред. А.А. Бодалева, В.В.Столина – М., 1987. 
2. Психологическая диагностика: Проблемы исследования под ред. К.М. Гуревича.  –М.,1981. 

10 ДӘРІС
Психодиагностикалық әдістерге сипаттама

Жоспары:
1. Психодиагностиканың әдістері жайлы жалпы түсінік
2. Психодиагностиканың әдістерінің  жіктелуі.
3. Психодиагностиканың әдістері мен оның орындалуы 

Психодиагностиканың әдістері: Психодиагностиканың әдістерінің  жіктелуі: Психодиагностиканың әдістерінің жіктелуі  практик психологқа  өз жұмысын  атқаруда  белгілі бір әдістемелерді  таңдауға көмектеседі. Сондықтан бұндай жіктелу  әдістердің  байланысын  бейнелеуі керек. 1.Психодиагностикада  әдістемелер  жиынтығы - әдістер деп аталады.  Әдістеме практикалық міндеттерді шешуге арналып, белгіленген қасиеттерді  анықтауға  бағытталса,  әдіс технологиялық  тәсілдер  мен процедуралардың  жүргізілуімен сипатталады. Осы орайда, әдістердің өзін  бірнеше критерилер бойынша сипаттауға  болады:  Әдіс – оқыту,  зерттеу,  үйрету  жолы, тәсілі;Әдіс – табиғат  заңдылықтары мен  құбылыстарын ,  қоғамды жалпы танымды зерттеу; Әдіс – танымда және практикада белгілі  нәтижеге жетудің тәсілі;
Әдістемелердің  операционалды  жіктелуі:
1.Әдістемелердің  жіктелуі  «обьективтілік-субьективтілік»  деген өлшемдерге негізделеді.  Обьективті әдістер жағдайында психологдиагностың нәтижеге әсері шамалы болады. Ал, субьективті  әдістер нәтижесінде керісінше  психолог-диагностың тәжірибесінен және интуициясына байланысты. Обьективті және субьективті әдістерді жүргізу барысында  орындаушыдан әр түрлі технологиялық операцияларды орындау талап етіледі. Сондықтан да бұл жіктелу «операциональды»  деп аталады.  Обьективтіжәнесубьективтіәдістемелерарасындаайтарлықтайайырмашылықтарболмайды.Жаңашылпсихологиядағыпсиходиагностикалық әдістер өздерінің  сапасы бойынша  екі үлкен топқа бөлінеді: 

                              


Формализденген әдістер  зерттеудің нақты риламенттік  процедурасына  (инсрукциясы нақты сақталған, материалды белгілі  әдістермен  шешу)  стндартизация (нәтижені  бағалаудың басқа нормаларын немесе критерилердің болуы)  сенімділік  пен нақтылық  кіреді. Бұл әдістер аз уақыт ішінде  дигностикалық ақпаратты алуға, индивид пен адамдарды  саналы салыстыруға  мүмкіндік  береді.
 Тест – (ағылшын тілінен аударғанда  «тексеру, дайындау»  деген мағынаны  білдіреді.)  бұл стандартталған  қысқа,  көбіне  уақыт бойынша шектелген  бақылау. Сандық  және сапалық  айырмашылықтарды  анықтауға  бағытталған.
Формасы  бойынша  тестер:
-индивидуалды  және  топтық;  
- ауызша және  жазбаша; 
- бланктық және  заттық;  
- аппаратуралы  және  компьютерлік; 
-  вербалды  және  вербалды  емес  болып  бөлінеді                                                                                                 
 (
Интеллект  тест
)

2. Сауалнама – психодиагностиканың  бұл әдісінде  тапсырма  сұрақ  пен ойлар  түрінде беріледі.  Бұл әдіс  зерттелушінің  сөздерінен  ақпарат  алуға  негізделген.  Сауалнамалар  диагностикалық  инструменттердің  ішіндегі  ең  көп  таралған  түрі  болып  есептелінеді. 
    



Психофизиологиялық  әдістер – ол адамның  табиғи  ерекшеліктерін  диагностикалайды.  Бұл әдістің  айырмашылығы  анық теориялық негіздері  бар. Бұл  әдіс көбіне мектеп пен мектепке дейінгі білім беру ұйымдарында қолданылады. 
Аппаратуралық  мінез-құлықтық әдістің  көмегімен қарапайым психикалық қызметтерді (мысалы, теңдік) және жүйке жүйесінің қасиеттерін  диагностикалауға болады. Сол сияқты  диагностикалық  аппаратуралалық диагностика арқылы психологиялық сәйкестілікті жүзеге асыруға  болады. Аппаратуралық  әдістерде белгілі бір кәсіби қабілеттерді диагностикалау үшін тест-тренажерлер  бар.
Ал,  аз  формализденген  әдістер  клиент туралы  құнды мәліметтер береді.  Соған  қоса, аз  формализденген  әдістер  көп еңбекті қажет  етеді.  Мысалы,  бақылау бірнеше айға созылуы мүмкін.  
1. Бақылау – психодиагностикалық ежелгі әдіс. Ол арқылы адам туралы ауқымды ақпарат алуға  болады. Ол стандартталған процедуралар белгісіз, анық емес кезде  қажет. Бақылау жүргізген кезде келісушілік немесе  адамның өзінің қатысуының басқа формасы  керек емес. Бақылау – белгілі бір мақсат қойып обьектіні  әдійі қабылдау. Психологияда бақылау кең тараған әдіс. Зерттеуші  басқа  адамның  іс-әрекетін,  мінез-құлқын,  психикасын  жүйелі  жоспарлы   түрде  бақылайды.
2. Контент-анализ – («контент» сөзі құжаттың мағынасы деген түсінікті  береді) құжаттардағы  зерттеп отырған  құбылыс немесе  процес жайлы сандық мәліметтерді  жинау әдісі. Ол түрлі әлеуметтік зерттеулерде соның ішінде әлеуметтік психологияда кең қолданылады. Контент-анализдің мақсаты – құжат мәтінінің негізінде нақты адамдар мен  құбылыстар туралы, олардың әлеуметтік-психологиялық қасиеттері туралы қорытынды жасау. 
3. Рөлдік  ойын - оқытушылық іс-әркетті ұйымдастыру барысында оған қатысушылардың өз тәжірибесі арқылы білім, дағды қалыптастыру мүмкіндіктерінің жүйелі түрі. Яғни, ережелермен анықталған жарысушылардың жеңіске жету немесе жеңілуін айқындайтын  іс-әрекет.  Іскерлік немесе рольдік ойын біртұтас әрекет ретінде сипатталатын қарым-қатынас жүйесінің бейнесі, маманның болашақ кәсіптік әрекетінің пәндік және қоғамдық мазмұнының қалыптасу формасы ретінде көрініс табады.
Іскерлік, рольдік ойындарда таңбалық құралдар (тіл, сөйлеу, графика, кесте, құжаттар) көмегімен шынайы мәндік негізге сәйкес кәсіби орта қалыптасады. Сонымен қоса мұнда біркелкі, әрі уақыт аясына сай жоспарланған жағдаяттар туындайды. 
4. Эксперимент – бұл әрекет етушінің  және эксперимент жүргізушінің  бір-бірімен қарым-қатынасы. Әрекет етуші  өзінің  өмірін тәжірибесімен, мотивімен экспериментаторға  келеді. Зерттеушінің нәтижесі  тұлғалық  эксперимент  қарым-қатынасынан  көрінеді. Эксперименттік әдістің артықшылығы – бізге керекті үрдіс пен  құбылыс қашан көрінеді деп  күтіп отырудың қажеті жоқ. Экспериментатор өзіне қажетті үрдісті өзі тудырады. 
Бақылау – зерттелінген құбылыстың ерекшеліктерін сипаттайтын іріктелген бірліктерді (көрсеткіштерді, белгілерді) тіркеудің негізінде зерттелінген объектіні мақсатты жүйелі қабылдау. Практикалық психологиядағы бақылау – бұл: клиенттің психологпен қарым-қатынасындағы вербалды және вербалды емес мінез-құлқын мақсатты жүйені қабылдау. 
Әңгімелесу – психологтың сыналушымен серіктестік қарым-қатынасының барысында сыналушының тұлғасы жайлы диагностикалық маңызды ақпаратты алатын тұлғаны  зерттеу әдісі. Жиі бұл әдіс психологиядағы көмек көрсетудегі терапевтік әңгімелесу ретінде анықталатын клиникалық сұхбаттасу деп аталады. Әңгімелесудің барысында психологтың серігін билеген эмоциялы күйлерге ену, сезіну арқылы, оның тұлғасын және СӨЗ және басқа да құралдарымен хабарлағанның барлығын бағаламай қабылдайтын – күйзеліс жолымен түсіну қабілетіне негізделген эмпатиялық тыңдау тыңдау әдісі қолданылады. 

Пайдаланылған әдебиеттер тізімі: 
1.Меновщиков В.Ю. Введение в психологическое консультирование. М.,2000 
2.Обозов Н.Н. Психологическое консультирование.СПб.,2000. 

Проективті әдістердің психодиагностикада қолдану ерекшеліктері

Жоспары:
1. Проективті әдістер жайлы жалпы түсінік
2. Фрейд бойынша проективті әдістер
3. Л.Франкл бойынша прективті әдістердің принциптері мен классификайиясы. 

Адам өз өмірінің барысында оларды өзінің даралық қасиеттеріне байланысты қайта өңдеп, өткен тәжірибесіне, ішкі ниеті мен сенімдеріне сүйене отырып, ассоциативті байланыстардың негізінде (мысалы суретті жеке басының ерекшеліктеріне сәйкес талқыланды). Проективті әдістемелер жанама түрінде адамның эмоциялық ерекшеліктері мен невротикалық реакцияларын зерттеуге жағдай жасай отырып, оның даралықтарын көрсетеді.
Балалар жеке басының ерекшеліктерін зерттеу мақсатында, танымдық қабілеттерді зерттеуге арналған, алғаш Ф.Гудинаф ұсынған “Адамның бейнесі” атты тесті қолданылды. Кейінірек К.Маховер осы тестің көмегімен адам тұлғасының ерекшеліктерін бағалауға жағдай жасайтын белгілердің жүйесін құрастырады. Тестің аз ғана уақыт мөлшерін алуы, мектептегі дәстүрлі сабақтардан өзгешелігі балаларды тексерудің тиімді жолын ұсынады. “Адамның бейнесі” әдістемесінің негізінде алынған мәліметтердің сенімділігі күмән келтіргенімен, баланың қай салада психологиялық кемшіліктерінің кездесетіндігі жайлы дәл жорамалды құрастыруға жағдай жасайды.
Жеке басты зерттеудің келесі бір түрі – проективті техника. Проективті техниканың бастамасы ретінде сөздік ассоциациялар саналады. Ол ассоциацивтік теориялар негізінде пайда болды. Ең алғаш рет ағылшын дәрігері Гаркли ассоциация бүкіл психологиялық әрекетті түсіндіретін универсалды категория деп атады.
Проективті әдістердің кең тараған түрі швейцар психологы Герман Роршах 1921 жылы жасаған әдістерін «сия дақтары » деп атады.
Ерте пайда болған әдістеме «Тематикалық апперцепция тесті». Бұл тесттің авторы Морган және Мюррей 1935 жылы жасаған. Осы әдістерді белгілеу үшін 1939 жылы Франк проекция түсінігін ұсынған. 
Проективтік әдістердің тарихы – бұл хронология және жобалық техниканың дамуы мен жобалық әдістердің дамуын көрсетеді.
1904 – 1905 жылдары пайда болған Н. Юнгтың сөздік ассоциациясы проективті әдістерге әсер етті. Әртүрлі варианттағы ассоциациялы тесттер кінәлік сезімді табу үшін ( М. Вертгеймер, А. Г. Лурия) патологиядағы нормалық шектеулікте ( Г. Кент, А. Розанов) қолданылады. Проективті диагнотика 1921 жылы Берн қаласында жарық көрген Г. Роршахтың «Психологиялық диагностикасымен» байланысты болды.
Роршах бірінші болып жеке тұлғаның негізін қалаушысы мен фантазия образының арасындағы байланысты көрсетті.
Хольцманның сиядақтары әдісі үлкен стандартталғанымен және схемаланғандығымен ерекшеленеді, ол 45 карточкасы бар екі параллельді серия таблицасынан тұрады: әрбір карточкаға жауап беруші бір ғана жауап қайтарады.
Проективті әдістер адамның ішкі жан дүниесін білуге, субъективті алаң болушылық әлемін, сезімін, ойын күтуін ашып көрсетуге бағытталған.
Жеке тұлғаны диагностикалауда проективті (жобалау) әдісі. Бұл әдістемелер қиял мен фантазияның өнімдерін талдауына негізделіп, тұлғаның ішкі әлемін, оның субъективті әсерленулерінің, ойларының, бағыт-бағдарын ашуға арналған.
Психолог Р.Кетелл тұлға кесіндерін жүйелеу үшін тұлғалық сұрақнамаларды құрастыру үшін факторлық анализді қолданды. Р. Кеттелдің бұл бағытына тән ерекшелік-ол факторлық анализді берілгендердің көлемін қысқарту тәсілі ретінде емес, жеке тұлғаның базистік, себепті кескіндерін айқындау әдісі ретінде қолданылады. Мінез-құлық ерекшеліктері туралы жеткілікті мәліметтер алу үшін Р.Кетелл Г.Олпорт пен Х.Одберг 1936 жылы жасаған сөздіктегі бүкіл жеке тұлғалық кескіндердің атауын талдап шықты. Р.Б.Кеттелдің 16 Жеке тұлғалық факторлардың сауалнамасының мәні - әдістеме өмірлік ситуацияларға қатысты болды. ХХ ғ. 90-жж А.Г.Шмелев қосалақы авторлармен бірге, 16 PF сауалнамасын жасады. 
Л. Франк алғаш реет проективті психологияның негізінде жатқан принциптері белгілеп берді:
1. Проективті әдістері тұлға құрылымыныңерекшеліктеріне бағытталған. Тұлғаны процестердің тізбесі (жинағы) қабілеті немесе қасиеттер жиынтығы емес, өзарабайланысты процестерің жүйесі ретінде қарастырады.
2. Проективті әдістер қажеттіліктер, эмоция жіне индивидуалды тәжірибе негізінде құрылған, динамикалық процестің тұрақты жүйесі.
3. Бұл жүйе негізгі динамикалық процестерді үнемі белсенді әрекет етеді өмір бойы индивидтің, " индивидтің ішкі әлеміндегі әрбір жағдайды қалыптастыра отырып, бағыттай отырып, бұрмаламай өзгерте отырып, және переиначивая"

Проективті әдістемелердің классификациясы (Л. Франк).
1) конститутивные — құрылымдау, ресімдеу ынталандыру, беру, оларға мағына беру (мысалы. Роршаха тесті)
2) құрылымдық (конструктивті)— маналы тұтастықты ресімделген бөлшектерден құру. (мысалы,. Әлем тест)
3) интерпретативті —қандай да бір оқиғаларды түсіндіру истолкование, (мысалы,. Тақырыптық апперцепции тест)
4) катартические - ойын түрлерін арнайы ұйымдастырылған жағдайда жүзеге асыру (мысалы,. Психодрама)
5) экспрессивті —еркін немесе белгілі бір тақырып бойынша сурет салу ( мысалы,. "Үй—ағаш—адам" тесті)
6) импрессивті —бір стимулды қажет ету (ең желательных) (мысалы,. Люшера түсті таңдау тесті)
7) аддитивті - ұсыныстар, баяндау, тарихты жалғастыру ( мысалы. "Аяқтау ұсыныстар әдістемесі").
Негізгі проективті әдістемелер:
Методики структурирования, Тест с использованием «клякс» (Х. Зиверта), Тест Роршаха, Тест Цуллигера, Методики интерпретации, Рисованный апперцептивный тест (РАТ), Тест Руки (Hand Test), Тест фрустрации Розенцвейга (The Rosenzweig Picture-Frustration Study), Тематический апперцептивный тест (ТАТ), Тест Сонди (Szondi Test), Методики экспрессии, Психографический тест (Либина), Тест Фрилинга, Цветовой тест отношений (ЦТО), Тест Люшера, Методики дополнения, Метод незаконченных предложений (Казачкова В. Г.), Тест неоконченные предложения Сакса.

Пайдаланылған әдебиеттер тізімі: 
1. Бурлакова Н.С., Олешкевич В.И. Проективные методы: теория, практика применения к исследованию личности ребенка. М., Институт общегуманитаных исследований, 2001
2. Анастази А., Урбина С. Психологическое тестирование. 7-е изд. СПб, Питер, 2005 

Психолог жұмысындағы психологиялық кеңес беру

Жоспары:
1.Психологиялық кеңес беру жайлы жалпы түсінік 
2.Психологиялық кеңес берудің негізгі теориялық тұрғылары 

Психологиялық кеңес - адамдарды толғандырып жүрген мәселелерді шешуде, алдыңғы зерттеу нәтижелеріне негізделе отырып, ақыл-кеңес беру арқылы психологиялық көмек көрсету. Психологиялық кеңес жайлары психологиялық кеңесті ұйымдастырып жүргізетін уақытты, тәсілдерді, құралдарды және соны атқаратын орнын, психолог-кеңесшінің клиентпен қарым-қатынас стилін т.б. ескере қамтиды. Психологиялық кеңес — қарастырылатын мәселелер сипатына қарай бөлінетін психологиялық кеңес берулердің әртүрлілігі. Мысалы, интимді-тұлғалық, отбасылық, психологиялық-педагогикалық, қызметтік т.с.с. Психологиялық кеңес — психологиялық кеңес қызметкерлері үшін жасалынған жұмыс кестесі, психологиялық кеңес қызметкерлерінің атқаратын жұмыс түрлеріне қарай уақытқа бөлуін жасау. 
Психологиялық кеңес – бұл психолог жұмысының жаңа аймағы. Қазіргі уақытта өз бетінше дербес жұмыс істеу сферасында жұмыс істеу формалары – ғылыми-зерттеу, психологиялық оқыту, психологиялық коррекция, психодиагностика сияқты бағыттарымен сипатталады.
Психологиялық кеңес беру – практикалық психологияның ерекше бөлімі. Ол маман психологтан кеңес түрінде немесе нұсқау жүзінде тікелей психологиялық көмекті қажет ететін адамдарға ықпал етумен байланысты.
Психолог – кеңесшіге адамдардың орташа қабаты және денсаулығының денелік және психологиялық жағдайы жоғары риск аймағындағы адамдар барады. «Жоғары риск аймағы» түсінігіне өмірлік ситуацияларға жүйкелік, дене ауруларына бейім, ауырып қалу қаупі бар адамдарды жатқызамыз. Басқа денелік-психологиялық күшті, денсаулығы мықты адамдар қандай болмасын өмірлік жағдайдан шыға алады. Олар тек шаршағандықты ғана сезінеді.
Психологиялық кеңестен көмек күтетіндер - әдетте өмірге қабілеттілігі нашар және жұмысына толықтай берілмеген адамдар. Психологқа көбінесе көмек сұрауға өмірінде жолы болмаған адамдар барады және де сол мәселелері оны психологқа баруға итермелейді.
Кейбір адамдар өз мәселесін қалай шешу керектігін біле тұра психологқа барады. Өйткені олар психологтан эмоционалды тіректі қажет етеді. Ал кейбіреулері мәселені қалай шешуді білмей, кеңес сұрай барады. Үшіншілері - өзіне сенімсіз, берілген мүмкіндіктің қайсысын тыңдауды білмегендігінен барады. Оларды сендіріп, иландырып, дұрыс жолға қарай бағыттау керек. Төртіншілері - көбіне жалғызбасты адамдар, оларға біреуге ішін жарып, сырласу керек. Бұндай адамдарда әдетте психологиялық проблемалары жоқ, алайда олар зейін қойып тыңдайтын адамдарды іздейді.

Психологиялық кеңес берудің негізгі кезеңдері. 
Кеңес беру процесін басынан аяғына дейін белгілі бір тәртіппен кезеңдерге бөліп көрсетуге болады. Әрбір кезеңнің өзіндік ерекшеліктері бар. 
Кеңес берудің негізгі кезеңдеріне сипаттама:
Дайындық кезеңі. Бұнда психолог клиентпен жазбаша түде танысады (алдын ала жазылуы бойынша), сонымен қатар ол туралы ақпаратты басқа адамдардан да алуы бойынша. Мысалы: өтініш қабылдаған кеңесшіден, әріптестерінен т.б. адамдардан. Осы кезеңде психологтың өзі де кеңес беруді өткізуге дайындалады. Психолог кеңес берушінің бұл кезеңдегі жұмыс уақыты – 20-30 минутқа созылады.
Ыңғайлану кезеңі. Бұнда психолог клиентті өзі қарсы алады, онымен танысады және бірлесіп жұмыс жасауға ыңғай білдіреді. Бұл кезең кеңес өткізуге барлығы дайын болса, 5-7 минутқа дейін созылады.
Диагностикалық кезең. Бұнда психолог клиенттің мәселесін тыңдайды, оның мәселесін нақтылауға тырысады. Аталған кезеңнің негізгі мазмұнына клиенттің өзі туралы, мәселелері жайлы ақпараттары кіреді (баяндау арқылы). Сондай-ақ бұл этапта психодиагностика өткізіледі. Ол клиенттің мәселесін нақтылау үшін жүргізіледі. Бұл кезеңге нақты уақыт тағайындау қиын, сондықтан жұмыс 4 сағаттан – 6-8 сағатқа созылуы мүмкін.
Нұсқау беру кезеңі. Психолог кеңес беруші өткен этаптарда клиент жайлы жинаған ақпараттарды онымен бірлесе отырып, мәселені шешуге, практикалық нұсқауғалар жасақтайды. Бұл кезеңде барлық нұсқаулар тексеріледі, түсіндіріледі, нақтыланады. Осы кезеңге жұмсалатын уақыт – 40мин-1 сағатқа дейін.
Бұнда психолог пен клиент алынған кеңестер мен нұсқаулардың қалай бақыланатыны мен бағаланғандығы жайлы келіседі. Осы жерде нұсқауды орындау барысында туындаған сұрақтарды кімнен, қашан, қайда біле алатындығы жайлы, келесі жолы қай кезде кездесетіндігі туралы да келіседі. Уақыт – 20-30 минут.
Егер жоғарыда аталғандардың барлығын ескеретін болсақ, онда барлық 5 этапқа орташа есеппен (тестке жіберген уақытты қоспағанда) 2-3 сағат – 10-12 сағат уақыт берілуі мүмкін.
Кеңес берудің кеңістіктік және уақыттық аспектілері.
Кеңес берудің кеңістігіне келетін болсақ, бұл жұмысты жүргізу үшін, жайлы бөлме немесе үлкен бөлмеде арнайы бөленген бұрыш болуы керек. Клиентті есікке арқаымен отырғызып, кеңес беру процесінде болатын әңгімеге назарын аудару керек. Ең ыңғайлы варианты – психолог пен клиент арасында қашықтық болу керек. Екеуінің арасындағы арақашықтық тым жақын болмағаны жөнінде олардың аяқтары еркін сыятын, керек кезінде еркін отырып тұра алатындай болу керек.
Бөлмеде устел міндетті түрде болады, онда керекті жазбалар болады. Үстелдің үстінде немесе қабырғада ілулі тұрған сағат та – маңызды атрибут. Оған қарап белсенді жұмыс жасау керектігі ескеріледі.
Сонымен, психолог бөлмесі келесі жабдықтармен жабдықталуы керек: жұмыс үстелі, 2 кресло және журналдарға арналған үстелше, орындықтар, кілем, лампа, құжаттарға арналған шкаф, сейф, компьютер (принтер), көрнекі құралдар (тестер, сұрақтар, фигуралар, приборлар) және телефон.
Сейфте «Қызметтік қолдану үшін» деген жазу болуы керек және онда келесі құжаттар сақталады:
Психологиялық-педагогикалық тексерулердің жекелей картасы (паспорт);
Жекелей кеңес беруді тіркеу журналы;
Тест материалдары, олардың жауап-кілттері және олардың анализдері;
Келіп түскен және жіберуге керек құжаттар;
Психологиялық-педагогикалық консилиум және медико-психолопедагогикалық тексеру материалдары.
Психолог өзінің кеңес берулік жұмыстарын орындаған «жұмыс түрлерін тіркеу» журналына енгізіп отырады. Сонымен қатар жазбаша түрдегі педагогикалық кеңес бекіткен жұмыс режимі, жекелей және топтық кеңес беруге алдын ала жазылу журналы, барлық методологиялық материалдар мен әдебиеттер картотекасы болу керек. Қосымша мына ақпараттар болуы мүмкін:
Педагогикалық ұжымның барлық мүшелерінің үй телефондары;
Арнайы кеңес беру орталықтары мен медико-психологиялық кеңес беру орталқтарының тізімі мен сенім телефондарының номерлері.

Психологиялық кеңес берудің түрлері 
Психологиялық кеңес беруді әр түрлі адамдар қажет ететіндіктен және әр түрлі себептерден көмек сұрайтындығынан кеңес беруді клиенттердің жекелей ерекшеліктеріне, сонымен қатар мәселенің мазмұнына қарап, бірнеше түрлерге бөлуге болады:
Интимдік-жеке бастық психологиялық кеңес беру. Кеңес берудің бұл түрі жиі және көп адамдарда кездеседі. Бұндай кеңес беру адамның тұлғалық сұрақтарымен, уайымдарымен айналысады. Бұндай кеңес алуға келген клиент айналадағыларынан өз проблемасын жасыруға тырысады. Мысалы: психологялық немесе мінез-құлықтағы жетіспеушілік, маңызды адамдармен қарым-қатынас, әр түрлі қорқыныштар, сәтсіздіктер, психогендік аурулар (дәрігердің қарауын қажет етпейтін) және т.б. Бұндай кеңес беруде адамның өз-өзіне көңлі толмаушылығы, интеллектік мәселелерін, қарым-қатынастарын жатқызуға болады.
Жанұялық кеңес беру. Бұндай кеңес беру түрі адамның өзінің және басқасының, туысының жанұясындағы мәселелермен айналысады. Тағы да болашақ жар таңдау, семьядағы қарым-қатынас, конфликтілерді шешу жолдары, әйелі мен күйеуінің туыстарымен қарым-қатынасы, айырылысу кезіндегі ерлі-зайыптылардың мінез-құлықы және т.б. сұрақтар қарастырылады.
Психологиялық-педагогикалық кеңес беру. Бұған балаларды оқыту мен тәрбилеуге байланысты сұрақтарды жатқызамыз. Сонымен қоса, ересектердің педагогикалық біліктілігін көтеру сұрақтары, балалар мен ересектер ұжымын басқару мәселелері қарастырылады.
Іскерлік кеңес беру. Бұндай кеңес беру түрі адамда қанша іс-әрекет түрі болса, солардың барлығына да қатысы бар сұрақтармен айналысады. Іскерлік кеңес беру деп, адамдардың іскерлік мәселелерді шешуі айтылады. Бұған мамандық таңдау, адамның түрлі қабілетін дамыту мен жетілдіру, оның еңбегін ұйымдастыру, жұмысқа қабілеттілігін жоғарылату, іскерлік келіссөздер жасауға үйрету жайлы мәселелер зерттелінеді.

Кеңес берудің этикалық принциптері
Кеңес беру барысында клиенттің құқығы. 
Клиенттің кеңес берушіге тәуелділігі этикалық мәселе түрінде. 
Кеңес берушінің кәсіби және этикалық құқы мен міндеттері. 
Кеңес берудің құпиялылығы және оның шектеулері. 
Психологтың клиентпен кеңес беру және басқа да қатынастарының этикалық және құқықтық сұрақтары. 
Кеңес берушінің кәсіби білім және іскерліктерін психологиялық ықпал ету құралдары ретінде сәйкестік мәселесі. 
Кәсіби мен-кеңес берушінің бейнесі, жеке бас тәжірибесі. 
Кәсіби кеңес берушілердің жеке бас қасиеттері. 
Кеңес берушінің жеке бас құндылықтарының және өмірлік философиясының іс-әрекетіне әсер ету мәселесі. 
Кеңес беруші-психотерапевт түсініктерін салыстыру.

Психологиялық коррекция.
Топтық коррекция түрлері

Жоспары:
1.Психокоррекция жайлы жалпы түсінік, оның жіктелуі
2. Психокоректцияның түрлері
3. Психокоррекциялық бағдарлама құрудың  түрлері 

Психокоррекция дегеніміз – адамның мінез-құлқы мен психологиялық қасиеттерін өзгерту мақсатында оған арнайы әсер етіп, оның әртүрлі қиыншылықта өзін-өзі ұстау стилін көрсетіп, бұл жағдайдан шығу жолын іздеп табу.
Психокорекцияның негізгі міндеті - жеке бас дамуына қажетті ақыл-ойды, мінез-құлықтық өріс деңгейі бірге қарастырылып, субьектінің мәдени және жас ерекшелігі ескеріле отырып, ішкі қорды, күшті белсендіру болып табылады.
Психокоррекция бағытының ерекше сипатталуы:
психикасы сау адамның да шешілмеген мәселесі болады, психологиялық қиындықты сезеді, ашулана оған шағым жасайды, ал екіншіден өзін жақсы сезінетін, сондай-ақ, жеке бас дамуын талпыныста ұстап, өзгеруге дайындық деңгейдегі индивидке жүргізіледі .
мінез-құлықтағы ерекшелікке коррекциялық жұмыс жүргізгенде, психикалық саулығы ескеріледі.
психокоррекция жұмысы жеке тұлғада нақты шамада бүгін және ертеңге бағытталады.
орта мерзімде көмек беруге бағытталған (индивидті қабылдаудағы психологиялық көмек 15- реттен аспайды).
психологтың жұмысы индивидтің құндылық қорына негізделе құрылады.
әсер ету деңгейі индивидтің жеке бас дамуы мен мінез-құлық өзгеруіне бағытталады.
Психокоррекциялық жұмыстың мақсаты – психиканың даму заңдылығын түсінетін, үлкенмен серіктестікте жүргізілетін белсенді әрекет түрі.
Психокоррекциялық мақсат үш бағытқа негізделеді:
1. Әлеуметтік даму жағын ықшамдау.
2. Балада іс-әрекет түрін дамыту.
3. Жас және психологиялық жаңа білімді қалыптастыру.

Психокоррекцияның түрлері:
– сипатына қарай: симптомды (ауру белгісі ) және каузалды (себеп ) деп бөлініп, дер кезінде дамудағы кедергіні анықтайды.
– ұзақтығына қарай: тым қысқа , қысқа және ұзақ, тым ұзақ болып келеді. Өзекті мәселені шешуіне қарай: бір немесе бірненше сағат, ай, сондай-ақ, кейде жылға созылуы мүмкін.
– міндеттің ауқымына қарай: жалпы, жеке және арнайы болып бөлінеді. Кешенді ұйымдастырылған жұмыс: жеке, жалпы және арнайы топпен жүргізіледі.
– мазмұнына қарай: танымдық өрісі, жеке тұлғалық, аффектілі-еріктік, мінез-құлық тұрғысынан, тұлғааралық қатынасынан, топ ішілік, ата-ана мен бала қатынасынантұрады.
– жұмыс түріне қарай: жеке ,топтық, табиғи жабық топпен (ұжым, отбасы, ерлі-зайыпты)
– бағдарламаға байланысты: бағдарламалық және жанынан шығарған еркін тақырып.
– әсер етудегі басқару: директивті және директивті емес болып қарастырады.

Психокоррекция – бағыты индевидтің бүтіндік дамуы мен қызметіне психологиялық әсер ету болып табылады. Жеке бас дамуына әсер ету жас және дара психологиялық ерекшелігіне (танымдық, эмоционалды – еріктік, қалыпты мінез-құлық және қасиеттеріне ) қарай жүретін қалыпты үрдіс.
Оқу құралының құрылымы теориялық деңгейде мазмұн бере отырып, жас ерекшелігіне байланысты қолданылуы, сапасы ретінде психикалық жаңа білім беру қарастырылды.

Психокоррекциялық жұмыстың тиімді ерекшеліктері.
Психологиялық коррекция – баланың әлеуетті мүмкіншілігін ынталандыру мен дамытуға бағытталған әдістер жиынтығы Тәжірибелі психолог маман психодиагностикалық өңдеу көрсеткішінен алынған нәтижені негіге ала отырып, жеке бас дамуын қалыптастыруға коррекциялық жаттығуларын қолданады. Психолог маман жұмысының тиімділігін талдау, балалармен нақты өзара әрекетті ұйымдастыру және оны жүзеге асыру болып табылады.
Психокоррекциялық жұмыста «коррекция» терминінің кең қолданымға енуі ХХ ғасырдың жетпісінші жылдарынан басталды, тура аудармасы «исправление-түзету» деген мағынаны береді... Психолог жеке тұлғаның мінез-құлқы мен сапаларына, белгілі әсер етуде түзету жұмысына бағдарлама құрады. Бағдарлама құрылымы психологиялық және педагогикалық екі бөлімде қарастырылады. Психологиялық бөлімінде психолог жеке жұмыс жопарын жасап, оны жүзеге асырады. Ал педагогикалық бөлімінде психолог басқа мамандармен – мұғалім, тәрбиеші және ата-анамен біріге отырып, психологиялық ұсыныстар құрастырады. Р.С. Немовтың пікірінше «психокоррекция» ерекшелігі – психикасы сау адамның мінез-құлқын реттеуге әсе ету және оның жетіспейтін тұстарын жетілдіруде психологтың қолданатын психологиялық тәсілдерінің жиынтығы.

Пайдаланылған әдебиеттер тізімі: 
1.Абрамова Г.С. Практическая психология. –М.,1997  
2. Весник образования.-М.,1995.№7. 
3. Немов Р.С. Психология.-М., 1995. 
4 Овчарова Р.В. Технологии практического психолога образования.-М.,2000 

Практик психолог іс –әрекетіндегі психотерапия

Жоспары:
1. Психотерапиялық әсер етудің негізгі әдістері. 
2. Индивидуалды психотерапия барысында психолог пен клиенттің өзара әрекеттестігінің ерекшеліктері 
3. Топтық психотерапия 

Психотерапия (гр. psyche — жан + therapeia — емдеу). Қысқаша айтқанда психотерапия адамды (пациентті) психологиялық құралдардың ықпалымен емдеу дегенді білдіреді. Психотерапия — кең өрісті мағынасы бойынша сау адамдарға (клиенттерге) әр түрлі психологиялық қиын жағдайларға немесе психикасын өңдеуге көмекті қажетсінгенде жәрдем беруді іздейтін ғылым саласы. Ондай көмектерді жеке-дара немесе топты формада маман ұйымдастырады. Қазіргі кезде психотерапия адамның, тұлғааралық қатынастың, топтық үрдістердің болмысына байланысты әр түрлі теориялық-әдіснамалық бағыттары - психоаналитикалық, необихевиористік, когнитивтік, гуманистік, нейролингвистикалық бағдарламалау (НЛБ) және т.б. бар. Психотерапия — психология мен медицина аралығындағы, адамдарға іс жүзінде әсер ету әдістері мен теориялық білімдер саласы. Психотерапия ауру адамдарды емдеу мақсатында қолданылатын психологиялық құралдар ережелерін қарастырады және оларды зерттейді, сипаттайды.
Психотерапия жұмысы тиімді болу үшін осыларды білу керек.
Стратегиясы
Негізгі кезеңдеріне қойылатын талаптар
Мына мақсаттарға байланысты болуы мүмкін:
Клиенттің өз ойын еркін білдіруге деген қабілеті
Бейімделе алмауының негізгі себептерін саналы сезіну
Ойлау мен эмоционалды жауап қайтаруының жаңа әдіістерән ашу
Тактикасы
Нәтижеге жету үшін пайдаланылатын спецификалық әдістерге байланысты
Терапевт не айтады, не істейтіні кіреді, саның ішіде өзекті стратегияялық мақсатың нәтижесі үшін қойылған сұрақтар, қорытынды ескертулер, мимика, пантомимика.
Психотерапия адам әр түрлі психикалық ауруға, жүйке ауруына және т.б. эмоциялық тұрақсыздық күйіне ұшырағанда, оның көмескіленген ойлау жүйесі мен сана-сезімін ауызша және әсерлі қимыл-әрекетпен ықпал ету арқылы емдеудің жүйесі. Психотерапия кеселге ұшыраған адамның өзіне және қоршаған ортасына деген дұрыс қатынасты қалыптастыруға бағытталады. Психотерапияның клиникалық тәсілдері — гипноз, аутогендік жаттығу, иландыру, өзін-өзі иландыру, зейнелі терапия. Емші мен аурудың өзара түсінісуі, отбасы мен ұжымдағы сыйластық шипагерліктің әрбір адамға деген оң ықпалын арттырады. Адамдар арасындағы жағымды мінез-құлықтар әлсіреген адамның өзін-өзі дұрыс тануына себепші болады. Психотерапия —
— «психикаға және психика арқылы емдік әсер ету жүйесі— адам организміне»;
— «денсаулықты сақтау және қамтамасыз ету мақсатында адам психикасына спецификалық тиімді әсер ету формасы»;
— «тәрбиелеу және емдеуді біріктіретін аурулар тобының немесе аурудың психикасына емдік әсер процесі».
Анықтама ретінде, көпшілік дәрежеде психологиялық ыңғайларды белгілейтін және тұлғааралық өзара әрекеттесу, психологиялық құралдар, психологиялық мәселелер мен конфликтер, қатынстар, бағдарлар, эмоциялар, мінез-құлық сияқты ұғымдардан тұртын төмендегілерді көрсетуге болады:  
психотерапия —
— «тұлғааралық өзара әрекеттің ерекше түрі, бұл жағдайда пациенттерге оларда психологиялық сипаттағы мәселелер мен қиындықтарды шешуде психология құралдарыменен кәсіби психологиялық көмек көрсетеді»;
— «интеллектуалды, әлеуметткі немесе эмоциялық негативті болып табылатын қатынастар мен мінез-құлықтарын модификациялауда адамға көмектесу мақсатымен вербалды әдістемелер мен тұлғааралық өзара қарым-қатынастарды пайдаланатын құралдар»;
— «ұзақ уақыт арасында біреуі адамдардың өзара қарым-қатынасын түзетуге маманданған екі немесе одан да көп арасындағы тұлғааралық өзара әрекеттесуі»; 
— «кез келген бсқа техникадан өзгешелігі адамды өзінің ішкі конфликтерімен және қайшылықтарымен бетпе-бет қоятын жоспарланатын, адамның қатынастарын, сезімдері мен іс-әрекетіндегі өзгерістер мен тнымдық процесс техикасының арасындағы ортасы болып табылатын персонализацияланған техника».  
Психотерапевтикалық араласу, немесе психотерапевтикалық интервенция – бұл белгілі бір мақсаттарымен және осы мақсаттарға сәйкес келетін әсер ету құралдарын таңдаумен, яғни, әдістерді таңдаумен сипатталатын психотерапевтикалық әсер етудің түрі (типі, қалыпы). Психотерапиядағы негізгі үш бағытқа сәйкес келетін психотерапиялық араласудың үш негізгі типі бөлініп алынады: психоаналитикалық, іс-әрекеттік және тәжірибелік (гуманистік), бұлардың әрқайсысы жеке өзінің саулық пен ауру, терапевтикалық мақсаттарымен, араласу жазықтығымен және сәйкес келетін тәсілдері мен құралдарымен сипатталады.  
Психотерапия – ауру адамға  психикалық жолмен әсер ету арқылы емдеу.
Емделушіге психологиялық әдіс-тәсілдер, техникалар арқылы кәсіби көмек көрсетіледі. Психотерапия жеке дара (индивидуалды) және топтық тәртіпте жүргізіледі. Егер сізді:
*жиі немесе себепсіз қобалжысаңыз
*сізді қорқыныш сезімдері жаулап, өзіңізде түрлі ауруларды іздесеңіз
*дүрбелең сезімдері мазаласа
*егер сіз үнемі жаман көңіл-күйде болсаңыз,ашуланшақ болсаңыз, жылай берсеңіз, тез ренжісеңіз
*өз сезімдеріңізді білдіре алмасаңыз
*өз жүріс-тұрысыңызда бұзушылықтар байқасаңыз (жиі шылым шегу, абыржушылық т.б.)
*ұйқы немесе тәбеттің бұзылуы мазаласа сізге психотерапевттің көмегі керек. 
Орталығымыздың білікті мамандары психикалық ауытқулардың түрлі кезеңдеріеде дәрі-дәрмектік емді жазып беріп, түрлі психотерапевтік емдеу әдістерін қолданады:
*кеңес беру – қиын мәселені шешудегі кәсңби көмек
*неврастения, психосоматикалық ауытқулар, невроз, күйзелісті, қобалжу жағдайларында, ашуланшақтық, қорқыныштар, ұйқы бұзылуы, назар, есте сақтау және шаршау жағдайларында көмек беру
*күйзеліске төзімділікті арттыру
*қарым-қатынастық мүмкіндіктерді арттыру
*отбасы қатынасын түзету
*вегетативті әрекетсіздікті емдеу
*дұрыс жүріс-тұрысқа түзету
*ішімдікке салынуды емдеу
*анонимді психиатриялық пен наркологиялық кеңес беру және емдеу
*аталмыш ауруларға дәрілік және фитотерапиялық емдеуді жазып беру. 

Пайдаланылған әдебиеттер тізімі: 

3.Бурлучак Л.Ф., Грабская И.А., Кочарян А.С. Основы психотерапии. Киев, 1999. 




Мазмұны  бойынша  тесттер:


Интеллект  тест

Жетістіктер  тесті


Тұлғалық  тест













Сауалнамалар:


Тұлғалық сауалнамаларды стандартталған өзіндік  жауап деп қарастырады.                     


Анкеталы сауалнамалар адам туралы, оның психологиялық ерекшеліктеріне байланыссыз ақпараттарды  алуға бағытталған.












Психодиагностикалық  әдістер:


Формализацияның жоғары деңгейлі әдістері


1. Тест 
2. Сауалнама 
3. Жобалы техника әдісі 
4. Психофизиологиялық әдіс 
5. Аппаратуралық  мінез-құлықтық әдіс


Аз  формализденген  әдістер


1. Бақылау 
2. Іс-әрекет нәтижесін  анализдеу  әдістері 
3. Контент-анализ 
4. Рөлдік ойын 
5. Эксперименттік әдіс

















